
«Татарстан Республикасында гражданнарның сәламәтлеген саклау 
өлкәсендәге аерым мәсьәләләрне җайга салу турында» Татарстан Республикасы Законына үзгәреш кертү хакында»

Татарстан Республикасы закон проектына

АҢЛАТМА

Россия Федерациясе Эчке эшләр министрлыгының «Җәмәгать урыннарында исерек хәлдә, наркотик яки башка токсиннар исереклегендә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан затларны медицина оешмаларына китерү тәртибе турындагы инструкцияне раслау турында» 2011 елның 23 декабрендәге 1298 номерлы боерыгы нигезендә исерек хәлдә булучы затлар, медицина күрсәткечләре булган очракта, полиция хезмәткәрләре тарафыннан аларга медицина ярдәме күрсәтү өчен медицина оешмаларына китереләләр. Әмма хәзерге вакытта җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтү мәсьәләләре федераль законнар белән җайга салынмаган.  
Россия Федерациясе Конституциясе нигезендә кеше һәм гражданинның хокукларын һәм иреген яклау, сәламәтлек саклау, социаль яклау мәсьәләләре Россия Федерациясе һәм Россия Федерациясе субъектларының уртак карамагында тотыла.   Моңа бәйле рәвештә, «Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында» Татарстан Республикасы Законына үзгәреш кертү хакында» Татарстан Республикасы закон проекты белән җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтүнең хокукый нигезләрен билгеләү тәкъдим ителә. 
Закон проекты нигезендә җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларны махсуслаштырылган  учреждениеләрдә вакытлыча тоту буенча хезмәтләр күрсәтелә дип билгеләнә. 

Махсуслаштырылган  учреждениеләрдә вакытлыча тоту буенча хезмәтләр Татарстан Республикасының 11 муниципаль берәмлегендә: Казан һәм Чаллы шәһәрләрендә, Әлмәт, Азнакай, Бөгелмә, Алабуга, Зәй, Зеленодольск, Лениногорск, Түбән Кама, Чистай муниципаль районнарында күрсәтелә дип билгеләнә. Муниципаль берәмлекләрнең мондый сайланышы Россия Федерациясе эчке эшләр органнары системасында республикада 2012 елга кадәр эшләгән айныткычлар схемасына нигезләнгән.  
Закон проекты җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга махсуслаштырылган  учреждениеләрдә вакытлыча тоту буенча хезмәтләр күрсәтү буенча вәкаләтләрне алда әйтелгән муниципаль берәмлекләрнең җирле үзидарә органнарына бирү мөмкинлеген күздә тота. 

